
Annotatsiya. Maqolada ijtimoiy adolat xalglar va jamiyatlar o‘rtasida xalglar farovonligini ta’'minlash omili
sifatidagi o‘rni va bu tamoyilni Yangi O‘zbekiston Respublikasi islohotlar davrida asosiy ahamiyat kasb etuvchi

Assambleyasi rezolyutsiyasi, Butunjahon ijtimoiy adolat kuni.

Bugungi kunda Yangi O‘zbekistonda adolatli jamiyatni barpo etishga yo‘naltirilgan
global islohot jarayonlari olib borilmoqda. Ushbu jarayonlar salmoqli natijalar bilan yakun
topishi uchun muayyan huquqiy, siyosiy dastur bo‘lishi kerak, albatta. Bunday dastur
2023-yilning 14-iyul kuni O‘zbekiston Respublikasi Prezidenti lavozimiga saylangan
Sh.M.Mirziyoyevning inauguratsiya marosimida ma’lum qilingani yaxshi ma’lum. Prezident
“Kelgusi davr O‘zbekiston uchun siyosiy, ijtimoiy-iqtisodiy, madaniy-gumanitar sohalarda
chuqur, burilishlar va ulkan o‘zgarishlar davri bo‘ladi”, deb ta’kidladi. Bundan tashqari
“Konstitutsiyaga muvofiq, O‘zbekiston millati, tili va dinidan gat’i nazar, har bir fugaro erkin,
tinch va farovon hayot kechiradigan ijtimoiy davlatga aylantirilishi e’lon qilindi”.

Darhagqiqat, har qanday jiddiy ahamiyatga molik dasturni ro‘yobga chiqarish masalasi
milliy hamjihatlikni mustahkamlashni ham taqozo qiladi. Jamiyatda ijtimoiy adolat tamoyilini
qaror toptirish borasidagi asosiy vazifamiz - bu adolatli gonunlar qabul gilishdan iborat”.[1]

Aynan, ijtimoiy adolat mamlakat va davlatlar o‘rtasidagi tinch va farovon hayotning
asosiy tamoyilidir. Ijtimoiy adolat tamoyillari odamlarning yoshi, irqi, millati, dini, madaniyati
va nogironligi sababli yuzaga keladigan to‘siglarni bartaraf etishga qaratilgan. Xalgaro
hamjamiyat ijtimoiy taraqqiyot va adolatga barcha inson huqugqlari va asosiy erkinliklari
hurmat qilingan sharoitda erishish mumkinligini tan oladi. Savdo, sarmoya va kapital ogimlari
orqali globallashuv va o‘zaro bogfliqlik, shuningdek, texnologiya, jumladan, axborot
texnologiyalari sohasidagi yutuqglar butun dunyo bo‘ylab global igtisodiy o‘sish, tiklanish va
turmush darajasini oshirish uchun yangi imkoniyatlar ochmoqda. Xalqaro mehnat
tashkilotining (XMT) Ijtimoiy adolat to‘g'risidagi deklaratsiyasining qabul qilinishi ijtimoiy
adolatga sadoqatning namunasidir. Deklaratsiya bandlik, ijtimoiy himoya, ijtimoiy muloqot
hamda mehnatdagi asosiy tamoyillar va huqugqlar orqali barcha uchun adolatli natijalarni
kafolatlashga qaratilgan. XMTning Ijtimoiy adolat to‘g'risidagi deklaratsiyasi 1944-yildagi
Filadelfiya deklaratsiyasi va 1998-yilgi Mehnat sohasidagi asosiy tamoyillar va huquqlar
to‘g'risidagi deklaratsiyada belgilangan tamoyillarni aks ettiradi.

[jtimoiy adolat munozarali tushunchadir. Bugungi kunda ijtimoiy adolat deganda qonun
oldida tenglik, ijtimoiy ta'minot va mamlakat aholisining hayotiy ehtiyojlarini ta’'minlash deb
ham tushunish mumkin.

[jtimoiy adolat tamoyillari ko‘pincha davlatning asosiy hujjati — Konstitutsiyada o‘z
ifodasini topgan. O‘zbekiston Respublikasi Konstitutsiyasida ham shu kabi moddalar, masalan,
8-moddasida “O‘zbekiston xalqi, millatidan qat’i nazar, O‘zbekiston Respublikasining
fuqarosidir”, 14-moddasida “Davlat o‘z faoliyatini inson va jamiyat farovonligi manfaatlarini
ko‘zlab, ijtimoiy adolat va qonuniylik tamoyillari asosida quradi”. Bu O‘zbekistonda ijtimoiy
adolat tamoyillari gonuniy mustahkamlanganini yana bir bor isbotlaydi.

Yangi O‘zbekistonda asosiy konstitutsiyaviy tamoyil ijtimoiy adolatni qaror toptirishda
olib borilayotgan islohotlarni uchta guruhga ajratish mumkin.

Birinchidan, iqtisodiy, ijtimoiy va madaniy huquqlar kabi ne’matlarni taqsimlashdagi
davlatning majburiyati. Ozbekiston Respublikasining yangi tahrirdagi Konstitutsiyasining
hamda “O‘zbekiston- 2030” strategiyasining qabul qilinishi mamlakat tarixida yangi davr-
ulkan ijtimoiy o‘zgarishlar va innovatsiyalar davrini boshlab berdi. Biroq, muvaffaqgiyat kaliti
nafaqat keng strategik rejalarni ishlab chiqish, balki ularni amaliy amalga oshirishdir.

Shu bois, O‘zbekiston tomonidan ulkan rejalarni amalga oshirish bo‘yicha amalga
oshirilayotgan aniq gadamlarga to‘xtalib, erishilgan natijalar va muvaffaqiyatlarni ko‘rib
chigamiz. Darhaqiqat, strategiya qabul qilinganidan buyon O‘zbekiston hukumati uni amalga
oshirish ustida faol ish olib bormoqda.

Ta’'limni modernizatsiya qilish, sog‘ligni saqlash tizimini isloh qilish, ijtimoiy himoyani
kuchaytirish va madaniy merosni asrab-avaylash kabi yo‘nalishlarda turli dastur va
tashabbuslar amalga oshirildi.

Ta’'lim sohasida zamonaviy ta’lim standartlarini joriy etish, o‘quv dasturlarini yangilash
va ta’lim muassasalari infratuzilmasiga sarmoya kiritish asosiy chora-tadbirlar bo‘ldi. Sog‘ligni
saglash sohasida so‘nggi yillarda klinikalarni modernizatsiya qilish, kadrlar tayyorlash va sifatli
tibbiy xizmat ko‘rsatish uchun yangi texnologiyalarni joriy etishga asosiy e’tibor qaratilmoqda.
“Konstitutsiyaviy adolat tamoyilini amalda ta’'minlash borasida ham ulkan ishlar amalga
oshirilmoqda. Xususan, “Obod qishloq” dasturi amalga oshirilishi tufayli qishloq aholisining

yashash sharoitlari yaxshilanmoqda. Kambag‘allikni gisqartirish maqgsadida ijtimoiy qo‘llab-
quvvatlashning yangi samarali mexanizmlari joriy etilyapti. Mamlakatimizda ijtimoiy
muammolarni bartaraf etish maqgsadida joriy etilgan “temir daftar”, “ayollar daftari”, “yoshlar
daftari”, “mahallabay” va “Xonadonbay” ishlash tizimlari dastlabki ijobiy natijasini
berayotganini ta’'kidlash lozim. Ayniqsa, faxriylarimiz, xotin-qizlar, yoshlar, aholining
yordamga muhtoj qatlamlarining huquq va manfaatini ta’'minlashga alohida e’tibor
qaratilmoqda”.[2]

[jtimoiy himoyani kuchaytirish doirasida aholini ijtimoiy qo‘llab-quvvatlash
mexanizmlari takomillashtirildi, aholining ijtimoiy himoyaga muhtoj qatlamlarini qo‘llab-
quvvatlash dasturlari joriy etildi, bandlikka ko‘maklashish va qashshoqlikni kamaytirish
bo‘yicha strategiyalar ishlab chiqildi.

Ikkinchidan, inson sha’ni, gadr-qimmatini himoya qilish orqali ijtimoiy adolatni
ta’'minlash. “Davlatimiz rahbari ta’rifiga ko‘ra, inson qadri — mamlakatning har bir fugarosi
uchun tinch va xavfsiz hayot, fundamental huquq va erkinliklar, malakali tibbiy xizmat, sifatli
ta’lim, kuchli va manzilli ijtimoiy himoya hamda soglom ekologik muhit ta’'minlanishini,
munosib turmush sharoiti va zamonaviy infratuzilmaning bosqichma-bosqich yaratilishini
anglatadi”

Bugungi kunda inson qadr-qimmati, uning huqugqlari, erkinliklari va qonuniy
manfaatlarini ta'minlash g‘oyasi davlatimizning butun ichki va tashqi siyosatining tamal
toshiga, Yangi O‘zbekistonda olib borilayotgan demokratik islohotlarning eng muhim
harakatlantiruvchi kuchiga hamda ushbu ezgu sa’y-harakatlarni o‘zaro bog‘lab turuvchi muhim
omilga aylandi.

O‘tgan davrda Konstitutsiyaga kiritilgan o‘zgartirish va qo‘shimchalarni tahlil qilsak, bu
o‘zgartirish va qo‘shimchalar ijtimoiy hayotni, davlat qurilishi va boshqaruvini yanada
demokratlashtirishga, fuqarolik jamiyati institutlarining faoliyatini kuchaytirishga
qaratilganligini ko‘ramiz.

Mukammal Konstitutsiyani qabul gilish masalani bir tomoni. Lekin uni fagat qabul qilib
qo‘yib, normalarini ta’minlanishini samarali choralari ko‘rilmasa kutilgan natija chigmaydi,
albatta. Oxirgi yillarda amalga oshirilayotgan ta’lim2, tibbiyot (sohaga bosqichma-bosqich
tibbiy sug‘urta tizimini joriy etish, tibbiy xizmatlar bozorida zamonaviy raqobat muhitini
yaratish, shu asosda aholining kafolatlangan va sifatli tibbiy yordam olish imkoniyatlarini
kengaytirish)1, odil sudlov sohasini takomillashtirish (“Inson gadri uchun” g‘oyasi asosida
chinakam adolatli sud tizimini shakllantirish hamda uning faoliyatini xalq manfaati va
inson gqadr-qimmatini samarali himoya qilishga yo‘naltirish)2 .

Uchinchidan, har kim wuchun teng imkoniyatlar yaratish. «Tahlillarga ko'ra,
igtisodiyotning barcha tarmogqlarida ayollarning erkaklar bilan teng ishtiroki ta’'minlansa,
jahon yalpi ichki mahsuloti hajmi 26 foizga o‘sadi. Dunyo miqyosida ayol deputatlarning ulushi
1995 yildagi 11,3 foizdan joriy yilga kelib 27,2 foizga ko‘tarilgani albatta quvonarli holdir».

«Bizning tashabbusimiz bilan ilgari surilayotgan Birlashgan Millatlar Tashkiloti Bosh
Assambleyasining «Osiyo xotin-qizlarining ijtimoiy-iqtisodiy, siyosiy-huquqiy va madaniy-
gumanitar faolligini oshirish to‘g‘risida»gi rezolyutsiyasini qo‘llab-quvvatlashingizga umid
gilaman».

Taniqli siyosiy faylasuf Djon Roulz jamiyat institutlarining o‘zaro hamkorligining
samaradorligini belgilash uchun ijtimoiy shartnoma nazariyasini ilgari surgan. Uning fikricha

har yaxshi jamiyat tomonidan kafolatlanishi kerak bo‘lgan erkinlikning asoslari bu: vijdon
erkinligi; siyosiy erkinlik (ya’ni vakillik demokratiyasi, soz va matbuot erkinligi); shaxs uchun
zarur bo‘lgan boshqa erkinlik (qo‘llikdan ozod bo‘lish, erkin harakatlanish, erkin kasb tanlash),
gonunda belgilangan boshqa huquq va erkinliklar.

O‘zaro ishonchning ijtimoiy ahamiyati Stenforddagi Demokratiya, taraqqiyot va huquq
ustuvorligi masalalari bo‘yicha Markazning katta ilmiy xodimi Frensis Fukuyamaning “Ishonch:
ijtimoiy fazilatlar va farovonlik sari yo‘l” nomli kitobida aynigsa yorqin ochib berilgan.[3; 34-b]

[jtimoiy normalar turli ko‘rinishlarga ega bo‘ladi. Jumladan, u jamiyat a’zolari uchun
umumiy bo‘lgan xulg-atvor normalari, huquqiy normalar, diniy normalar, estetik normalar, urf-
odat, marosim va an’analar, korporativ normalar sifatida namoyon bo‘ladi. Qanday ko‘rinishda
namoyon bo‘lmasin, kishilarni birlashtiruvchi va hamkorlikka chorlovchi omil vazifasini
o‘taydi. Binobarin, uni ijtimoiy adolatning navbatdagi elementi sifatida e’tirof etish mumkin.

Shaxslararo hamkorlik jamiyat a’zolari uchun umumiy bo‘lgan gadriyatlarning mavjud
bo‘lishini taqozo qiladi. “Qadriyat — vogqgelikdagi muayyan hodisalarning umumbashariy,
umuminsoniy, ijtimoiy-axloqiy, madaniy-ma’naviy ahamiyatini ko‘rsatish uchun qo‘llanadigan
falsafiy-sotsiologik va aksiologik tushunchadir”.[4;646-b] Qadriyatlarning umuminsoniy, milliy
va shaxsiy qadriyatlar kabi turlari mavjud. Ularning butun bashariyatga tegishli bo‘lgan qismi
umuminsoniy qadriyat deyilishi bizga ma’lum.

Bundan tashqari, “shunday qadriyatlar xam mavjudki, ular muayyan millat, elat va xalq
hayoti, turmush tarzi, ularning o‘tmishi, kelajagi va yashayotgan ijtimoiy muhiti bilan bog‘liqdir.
Ularni milliy qadriyatlar deyiladi”.[5; 646-b]

Shunday qilib, ijtimoiy adolat tarkibi quyidagi elementlarni o‘z ichiga oladi:
a) shaxslararo hamkorlik; b) o‘zaro ishonch; v) ijtimoiy normalar; g) jamiyat a’zolari uchun
umumiy bo‘lgan qadriyatlar. Ushbu elementlarning shakllanganligi darajasi jamiyat ijtimoiy
adolatining salmog'ini, hajmini belgilaydi. Salmoqli ijtimoiy adolat barqarorlik omili, taraqqiyot
manbai, ijtimoiy-iqtisodiy, siyosiy xavfsizlikni ta’'minlashning muhim shartidir.

[jtimoiy adolat — o‘zgarmas fenomen emas. U gator tabiiy, tarixiy, ijtimoiy-iqtisodiy,
siyosiy-huquqiy, ma'naviy omillar ta’sirida shakllana boradi. Xususan, jamiyatdagi har qanday
ijtimoiy aloqalar mavjud tabiiy shart- sharoitlardan kelib chiqadi. Bu alogalarning o‘ziga xos
ko‘rinishi bo‘lgan shaxsiy hamkorlik hagida ham shunday deyish mumkin. Turli tabiiy shart-
sharoitlarda umrguzaronlik qilayotgan xalglar turmushida shaxsiy hamkorlikning turlicha
shakllari rivoj topadi. Xulg-atvor normalari, huquqgiy normalar, diniy normalar, estetik
normalar, urf-odat, marosim va an’analar, korporativ normalar, jamiyat a’zolari uchun umumiy
bo‘lgan gadriyatlar shakllanishining dastlabki asosi ham tabiiy shart-sharoitlar 6unan bog'liq.

[jtimoiy adolatni rivoj toptirish strategik ahamiyatga ega. Buni quyidagilarda ko‘rish
mumkin:

Birinchidan, yuksak darajada rivojlangan ijtimoiy adolat jamiyatda hukm surayotgan
igtisodiy tizim samaradorligini oshiradi. U eng avvalo mehnat jarayonining asosiy subyekti
hisoblanadigan insonning imkoniyatlarini kengaytiradi. Ijtimoiy adolat iqtisodiy jarayonlarga
jalb etilgan kishilarning ishlab chiqarish vositalariga munosabatini o‘zgartiradi. Shaxslararo
hamkorlik, o‘zaro ishonch, ijtimoiy norma va gadriyatlarning rivoj topishi ishlab chigarish
munosabatlari xarakteriga ham jiddiy ta’sir ko‘rsatadi. [jtimoiy adolatning iqtisodiyotga ta’siri
ayniqgsa ijtimoiy islohotlar davrida yorqin namoyon bo‘ladi. Bu davrda u fugarolarni iqtisodiy

taraqqiyot magqgsadlari atrofida birlashtirishning, salmoqli islohot dasturlarini amalga
oshirishning manbasi vazifasini o‘taydi.

Ikkinchidan, yuksak darajada rivojlangan ijtimoiy adolat jamiyatda hukm surayotgan
siyosiy tizim barqarorligini ta’'minlaydi. O‘zbekiston Respublikasi Konstitutsiyasining
13-moddasi “O‘zbekiston Respublikasida demokratiya umuminsoniy prinsiplarga asoslanadi,
ularga ko‘ra inson, uning hayoti, erkinligi, sha'ni, qadr-qimmati va boshqa ajralmas huqugqlari
oliy gadriyat hisoblanadi. Demokratik huquq va erkinliklar Konstitutsiya va qonunlar bilan
himoya qilinadi” hamda 14-moddasi “Davlat o'z faoliyatini inson farovonligini va jamiyatning
barqaror rivojlanishini ta’minlash maqgsadida qonuniylik, ijtimoiy adolat va birdamlik
prinsiplari asosida amalga oshiradi” kabi muhim qoidalar o'z o‘rnini topgan. Binobarin, davlat
hokimiyatining, jamiyat siyosiy tizimining barqarorligi ana shu manbaning mustahkamligi
darajasiga bog‘lik. Xalq, jamiyat qudrati esa aynan shaxslararo hamkorlik, o‘zaro ishonch,
ijtimoiy norma va qadriyatlar rivoji bilan ta’'minlanadi. Rivojlangan mamlakatlar tajribasidan
ko‘rinib turibdiki, yuksak ijtimoiy adolat mavjud bo‘lgan jamiyatlardagina siyosiy tizim ham
demokratik xarakterga ega bo‘ladi.

Uchinchidan, ijtimoiy adolat ijtimoiy farovonlik mezonlarining rivojlanishiga zamin
yaratadi. Ma’'lumki, jamiyatning farovonligi darajasini ifodalovchi qator ko‘rsatkichlar mavjud.
Bu ko‘rsatkichlar turkumiga fuqarolarning o'z turmushi sifatidan roziligi darajasini, jamiyatda
o‘rta sinf vakillarining miqdorini, kambag‘allik me’yorini, jinoyatchilik darajasini va shu kabi
boshga mezonlarni kiritish mumkin. Shaxslararo hamkorlikning maqgbul shakllari qaror
topgan, fuqarolarning bir-biriga ishonchi mustahkam bo‘lgan, ijtimoiy normalarga qat’iy rioya
etiladigan, umume’tirof etilgan qadriyatlar barqaror bo‘lgan jamiyatda kishilarning oz
hayotidan roziligi yuqori bo‘ladi, o‘rta sinf vakillari ko‘pchilikni tashkil gilgani bois kambag‘allik
soni ham kam bo‘ladj, jinoyatchilik darajasi pasaya boradi.

To‘rtinchidan, ijtimoiy adolat jamiyat a’zolarining ma’naviy yuksalishlari uchun zamin
yaratadi. Har ganday jamiyat rivoji nafaqat iqtisodiy, siyosiy va ijtimoiy, balki ma’naviy
omillarga ham bog‘ligligi bizga yaxshi ma’lum. Biroq jamiyatda shaxslararo hamkorlik hukm
surmas ekan, kishilar bir-birlariga ishonmas ekanlar, turfa insonparvar qadriyatlarga amal
gilmas ekanlar, shaxs ijtimoiy fazilatlari va xislatlarini yuksaltirib, qobiliyati va salohiyatini
to‘lagonli ro‘yobga chiqarib bo‘lmaydi.

Beshinchidan, biz yuqorida ta’kidlaganimizdek, ijtimoiy adolat milliy hamjihatlikni
ta’'minlashning muhim omili hisoblanadi. U rivojlangani sayin millat vakillari o‘rtasidagi
hamjihatlik va yakdillik, o‘zaro hamkorlik va yordam, yagona maqsad yo‘lida birgalikda faoliyat
ko‘rsatish istagi ham mustahkamlana boradi.

Xulosa qgiladigan bo‘lsak, ijtimoiy adolat milliy hamjihatlikni ta’'minlashning eng muhim
omillaridan biridir. [jtimoiy adolat — jamiyat a’zolari o‘rtasidagi alogalarning xarakterini,
ularning o‘zaro hamkorligi va ishonchi, umumiy ijtimoiy normalar va gadriyatlarga moyilligi
darajasini ifodalovchi tushunchadir. Murakkab tarkibga ega mazkur fenomen qator tabiiy,
tarixiy, ijtimoiy-iqtisodiy, siyosiy, ma’naviy omillar ta’sirida shakllana boradi.

Adabiyotlar//Iutepatypa/References:

1.  «Konstitutsiya - erkin va farovon hayotimiz, mamlakatimizni yanada taraqqiy
ettirishning mustahkam poydevoridir». Prezident Shavkat Mirziyoyevning O‘zbekiston
Respublikasi Konstitutsiyasi qabul qilinganining 25 yilligiga bag‘ishlangan tantanali
marosimdagi ma’ruzasi. https://constitution.uz/oz/pages/prezident maruzasi 25yil

239


https://constitution.uz/oz/pages/prezident_maruzasi_25yil

SCIENCEPROBLEMS.UZ-ljtimoiy-gumanitar fanlarning dolzarb muammolari Ne 7 (5)-2025

2. AX.Caugos. Hru Y36ekucTOHHM Gaprno 3TN #yauza. https://parliament.gov.uz/oz/
articles/616.11.01.2023

3. XamngapoB M. T. M>kTUMOMH XaMKOPJMKHUHI Ha3apui acocsiapu.// UKTUCOAMET Ba
mouus, 2014, Ne8. b-34

4. Hasapos K. Kaxon ¢ancadpacu komycu. UKKUHYU KUAA.- T.: ¥Y36.pala. MUIJIUN KaM.
Hauip.- MabHaBuAT, 2019.- 5.646.

240


https://parliament.gov.uz/oz/articles/616.%2011.01.2023
https://parliament.gov.uz/oz/articles/616.%2011.01.2023

SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

Ne 4 (5) - 2025

AKTYAJIbHBIE ITPOBJIEMbI COLJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

